
 

 

Tuhaqtitaurarhaq 

Qilammik Tuhaqtitauyukhaq 

Aadlangnguktitauyut Katimayiuyut QEC kut Katimayiiyini 
 
IQALUIT, Nunavut (Imaruqtirvia 24, 2016) – Nan’ngariyauyuq George Hickes, 

Ministauyuq havaaqakhuni Qulliq Auladjutikhanut Kuapuraisingatni (QEC mik taivagaat) 
ublumi uqaqtuq taimaaqtuq ikhivautalik Julie-Anne Miller QEC kut Katimayiiyini Imaruqtirvia 
20, 2016 mi.   
 
Mr. Elijah Evaluarjuk himmauhiktaa Ms. Miller ikhivautanggukhuni Imaruqtirvia 20, 2016 mi.  
Mr. Evaluarjuk Igloolingmiutaq kivraqtuiliqhuni Katimayiiyini Upluqtuhivia 2014 min.  
Ayuittuq munariniangnirmun kuapuraitkunni Nunavunmi, Katimayiuyiplunilu Qiqiktaalup 
Nanminikkut Pivalliayiit Kuapuraitngatni Nunavut Nanminiitnilu Atukkiuviit Kuapuraitngatni.   
 
Taamnalu, Ronnie Campbell tikkuaqtaulihaaqtuq Katimayiiyinut, Imaruqtirvia 20, 2016 mi 
kivraqtuiniaqluni pinggahuni uqiuni.  Nunaqaqtuugaluaq Nunavunmi, ayuittiaqtuq 
havaliqiiyini Ikayuqtiupluni Maniliqiiyilluaqmun Kanatamun 20013 min 3015 mun 
havakpakhuni tamainni ukiuqtaqtumi nunainni havaqatigiplugitlu kavamatuqait havakviit 
Nunaqaqqaarhimayut pidjutigiplugit Ukiuqtaqtumilu Pidjutait Kanatami.    
 
 “Quyagiyiumayara Ms. Miller kivraqtuivangmat QEC kunnut, nakuuyumiklu pitquplugu 
hivuni uuktuqtainni”, uqaqtuq Minista Hickes.  “Hapkuat aadlangguktauyut takupkaqtitauyut 
inungnut QEC kut uuktuqhimmaaqtut nutaanik ilauyukhanik ayuittainnik nalunggitainniklu 
puiguktararhaungginmatta nautingnahuaqhugu pivakkamik QEC kut hivunikhaa 
pidjutigiplugu, ikayukhugit hakuriktut, aadlatkiingguplutik ayuittutiklu Katimayiiyita”, uqaqtuq 
Minista Hickes.   
 
      ### 
 
Tuhaqtipkainikkut uqaqvigilugu: 

Atan’nguyaq Kuapuraitkut Tuhaqtipkainikkunni  

Naunaiyaut 
 
Qulliq Auladjutikhanut Kuapuraisinga (QEC) kuapurasiuyuq nunavunmi pitquyauplutik 
alruyaqtuiyaanggita nunallaani Nunavunmi.  QEC kut 100 pusanmik nanminigiyauyuq 
Nunavut Kavamaiunni, aulapkaiplutik un’ngahiktunut, unniutiviqakhutiklu Ministamun 
havaaqaqtumun QEC kunnut.   Kuapuraitnga avaliittuq alruyaqtuqtunik aulavikhanik 
Nunavunmi, aulapkaiplutik 25 nik pauwaqaqviitnik nunallaani.   
 
Ataani Maligaanni Qulliq Auladjutikhanut Kuapuraitnga, ikhivautalik Katimayiuyini 
tikkuaqtauyuq Ministamin talvaunggittumi katimayiiyinit.  Katimayiuyut tikkuaqtauyut 
Ministamin kivraqtuiplutik qan’ngiutinggillutik pinggahuni uqiuni, Katimayiit ikittukhaunggittut 
siksinit katimayiuyukhat amigaitqiyaulimaittutiklu qulinik ilauyukhanik.  
 
Tikkuaqtauhimayut 
 
Elijah Evaluarjuk nanminiriyaa aulavakhugulu Tujurmivik Itiqtiqvia Pizzeria Igloolikmilu, 
nanminigiplugu 2002 min.  Tigunmidjutiqakhuni Savik Enterprises Limited kunni hadjalu 
katimayiuyipluni kivraqtuipluni Qikiqtaalungni Nanminiitkut Pivalliavikhainnut Kuapuraitkunni 
Nunavut Nanminiitkut Atukkiqviuyut Kuapuraissingatnilu.  Kingguanilu kivraqtuivakhuni 
Nunasi Kuapuraisinggani Norterratkunnilu, maiyaupluni hitamani uqiuni Igloolikmi.   
 
Ronnie Campbell kivraqtuivaktuq Ikayuqtiupluni Maniliqiiyilluaqmun Kanatamun 2003 min 
talvunamut ritaiyangmat 2015 mi.  Mr. Campbell munarivagaat havaakhat Aaffisiata 
Maniliqiiyilluap Kanatamut Nunavunmi, Yuukan Nunattiaqmilu, aadlatkiiqnilu kavamatuqainni 
timiqutainni.  Havaalihaalikhuni Kapanitkunni, Mr. Campbell nunaqakhimayuq havakpakhunilu 
Qikiqtaryuaqmi Sanikiluaqmilu.  Piqakhuni Iniktigutimik Havaakhamun Nanminikhamun 
University Aatuwaamin Iniktigutiqakhunilu Munarinirmun Maniliqiiyinut.   
 
 

 


